Adolygydd Lleyg Gwirfoddol ar gyfer Arolygiaeth Gofal Iechyd Cymru (AGIC)
Mae angen arolygwyr lleyg gwirfoddol arnom, o amrywiaeth o gefndiroedd o Gymru benbaladr.  Rydym yn enwedig yn croesawu ceisiadau gan bobl sydd ag anableddau, pobl o gymunedau ethnig lleiafrifol, a phobl ifanc sy'n cael eu tangynrychioli ar hyn o bryd.
Mae arolygwyr lleyg gwirfoddol yn aelodau pwysig o dimau adolygu AGIC, ac maent yn dod â'u gwerthoedd a'u profiad bywyd i waith AGIC. Mae eu hasesu gwrthrychol yn ein helpu i nodi pryderon ar gyfer darparwyr gofal iechyd, ystyried y gofal mae cleifion yn ei dderbyn, rhoi sylw iddo, ac yn y pen draw ei wella.
Rydym yn cynnal diwrnod sefydlu/hyfforddi ar gyfer pob gwirfoddolwr newydd a fydd y rhoi trosolwg o waith AGIC ichi.  Yn ystod y diwrnod hwn, byddwch yn dysgu mwy o fanylion ynglŷn â'ch rôl, a’r hyn a ddisgwylir gennych pan fyddwch yn cymryd rhan mewn arolygiad/ymchwiliad. Byddwch hefyd yn cael y cyfle i gwrdd â rhai o dîm AGIC.  Bydd disgwyl i bob ymgeisydd llwyddiannus gael gwiriad gan y Gwasanaeth Datgelu a Gwahardd.
Ydych am wneud gwahaniaeth?
Os ydych am ein helpu i wella diogelwch cleifion a sicrhau bod ansawdd profiadau pob claf o'r safon uchaf ag sy'n bosibl, ac os yw'r nodweddion canlynol gennych, mae'n bosibl mai chi yw'r person rydym yn chwilio amdano.
· sgiliau cyfathrebu da, ar lafar ac yn ysgrifenedig
· dull gonest ac agored o weithredu
· heb fod yn feirniadol nac yn rhagfarnllyd
· aelod da o dîm 
· sgiliau arsylwi da
· ymwybodol o gydraddoldeb ac amrywiaeth ac yn ymroddedig iddynt
· awyddus i weithio'n unol â gwerthoedd AGIC
· yn gallu canolbwyntio mewn amgylchedd prysur gan fod ymweliadau arolygu ac adolygu'n gallu fod yn ddwys
Sut y bydd y rôl hon yn eich helpu chi?
Trwy gymryd rhan yn ein harolygiadau ac adolygiadau byddwch yn cael y cyfle i ddysgu mwy am y ffordd mae gwasanaethau iechyd yn gweithio.  Mae arolygu ac adolygu'n helpu tynnu sylw at feysydd o arfer da a all gael eu rhannu.  Byddwch yn rhan o hyn, a byddwch yn helpu gwella ansawdd gwasanaethau yng Nghymru.
Pan fyddwch yn cymryd rhan mewn arolygiad, byddwch yn derbyn adborth ar lafar ac yn ysgrifenedig gan eich rheolwr arolygu.
Byddwch yn cael y cyfle i gynyddu eich hyder a datblygu'r sgiliau canlynol:
· sgiliau cyfathrebu, ar lafar ac yn ysgrifenedig
· gweithio mewn tîm
· dealltwriaeth well o wasanaethau iechyd yng Nghymru
Trosolwg o'r rôl
Byddwch:
· yn rhan o dîm a fydd yn cynnwys rheolwr arolygu ac adolygwyr cymheiriaid (pobl sydd ag arbenigedd clinigol yn y maes sy'n cael ei arolygu).  Mae rheolwr arolygu AGIC yn arwain y tîm arolygu, ac mae yno er mwyn eich cefnogi ar bob adeg.
· yn mynychu arolygiadau lle rhoddir rhybudd ac arolygiadau dirybudd, a chofnodi gwybodaeth a gafwyd yn y templedi a roddir gan AGIC (pecynnau cymorth)
· yn siarad â chleifion, eu gofalwyr a'u teuluoedd er mwyn casglu gwybodaeth am brofiad y claf
· yn rhoi adborth clir a gwrthrychol i dîm adolygu AGIC, ac o bosibl yn cyfrannu at gyfarfodydd adborth gyda chynrychiolwyr byrddau iechyd/ymddiriedolaethau’r GIG neu gynrychiolwyr gwasanaethau gofal iechyd annibynnol 
· yn cael eich disgwyl i wneud sylwadau ar faterion ynglŷn â chywirdeb mewn adroddiadau drafft ar ôl yr arolygiad
· yn hyblyg ac ar gael i weithio y tu allan i’r oriau gwaith arferol o ddydd Llun i ddydd Gwener rhwng 9 a.m. a 5 p.m.
Beth rydym yn ei wneud?
Ar ran dinasyddion Cymru, mae AGIC yn darparu sicrwydd annibynnol a gwrthrychol o ansawdd, diogelwch ac effeithiolrwydd gwasanaethau gofal iechyd, gan wneud argymhellion i sefydliadau gofal iechyd er mwyn hyrwyddo gwelliannau.  I ddysgu mwy am yr hyn rydym yn ei wneud, dilynwch y ddolen ganlynol: http://www.hiw.org.uk/hafan
Am faint mae arolygiad yn parhau?
Mae hyd arolygiad yn amrywio rhwng un diwrnod a phum diwrnod.  Pan fyddwn yn cysylltu â chi er mwyn cynnig aseiniad ichi, byddwn yn nodi nifer y dyddiau bydd rhaid ichi eu treulio wrth gymryd rhan yn yr arolygiad. Ar gyfer arolygiad lle rhoddir rhybudd, byddwn yn eich hysbysu am leoliad yr arolygiad, ond ar gyfer arolygiad dirybudd, byddwn yn dweud wrthych ym mha ran o Gymru y bydd yr arolygiad – er enghraifft, de-ddwyrain Cymru.    
Os oes rhaid ichi aros dros nos er mwyn cymryd rhan mewn arolygiad, byddwn yn trefnu eich llety a thalu amdano.
Efallai y bydd ymweliadau arolygu yn gofyn ichi deithio trwy Gymru (byddwch yn derbyn costau teithio a chynhaliaeth yn unol â pholisi Llywodraeth Cymru).
Rhaid eich bod yn meddu ar drwydded yrru lawn gyfredol (sy'n ddilys yn y DU) a bod â defnydd cerbyd sy'n eich galluogi i gyflawni eich dyletswyddau.
Cysylltu â ni
Os ydych am gael eich ystyried  ar gyfer y rôl hon, cwblhewch y ffurflen gais a'i dychwelyd at HIW.CID@wales.gsi.gov.uk
Os ydych yn dangos bod gennych y sgiliau rydym yn chwilio amdanynt, byddwch yn cael eich gwahodd i fynychu diwrnod asesu/hyfforddiant lle byddwn yn profi eich arsylwi, cyfathrebu a sgiliau ysgrifenedig. 

Os ydych am siarad â rhywun am y rôl hon, cysylltwch â ni ar HIW.CID@wales.gsi.gov.uk neu ffoniwch 0300 062 8163 a gofyn i siarad ag aelod o'r Tîm Gwybodaeth a Datblygu Corfforaethol.
